
Bo‘lajak ofitserlarni o‘qitishda ularning oldiga qo‘yilgan katta muammolarni amalga oshirishda, malakali kadrlarni tayyorlashni yaxshilashga muhim o‘rin ajratiladi. Muhandislarni tayyorlash sohasida, deyarli harqanday harbiy mutaxassislikni egallash uchun muhandislik grafikasini bilish asosiy jihatini tashkil etadi. Oliy harbiy ta’lim muassasalarida (OHTMda) kursantlarni muhandislik grafikasiga o‘qitishni sifatiga talab qo‘yilishi, kursantlarni tanlagan mutaxassislikka jiddiy tayyorlash imkonini beradi.

Bo‘limlar dasturiga kiritilgan mazmunlarni chuqur o‘ylash zarur va tashkiliy hamda amaliy o‘qitish vositalari xazinasiga kiritilgan yangilikni qanday qo‘shishni hal qilmoq lozim.

Bu va bundan boshqa holatlarni hisobga olgan holda shuni ta’kidlash muhimki, kursantlarning tayyorgarligi sifati va samaradorligini oshirishga qanday erishmoq lozim, bunda ulardagi umumta’lim va politexnik rivojlanishining keyingi takomillashuvini inobatga olish zarur bo‘ladi. Bunda yuqorida qo‘yilgan talablarni e’tiborga olish kerak bo‘ladi, ular kursantlarda harbiy tayyorgarlik sohasida zamonaviy sharoitlarda ijodiy va yaratuvchanlik faoliyatiga tayyorlashni inobatga oladi, Oliy harbiy ta’lim muassasalarini (OHTM) bitirgandan ular xizmatni qayerda davom ettirishadi. Eng muhim holatlarni ko‘rib chiqishga diqqatni jalb qilmoq kerak. Ularni yaxshi va to‘g‘ri tushinish uchun quyidagi savolni (muammoni) ko‘rib chiqish lozim: pedagogik ishda fanning qaysi metodik xususiyatlarini inobatga olish lozim bo‘ladi.
OHTMda hozirgi vaqtdagi muhandislik grafikasining dastlabki, boshlang‘ich birlashtiruvchisi proyeksiyalash asoslarini egallashdir. Proyeksiyalash metodini o‘rganish, to‘g‘ri burchakli proyeksiyalash tizimida chizmalarni o‘qish va bajarish muhandislik grafikasi kursini o‘qitishning boshida boshlanadi va butun kurs davomida o‘qishning yetakchisi bo‘lib qoladi. Ko‘rinishlar haqidagi dastlabki tasavvurlar asosida shakllanadigan bilimlar keyinchalik kesimlar va qirqimlar bilan bog‘liq yanada murakkablari bilan boyitiladi, bu esa kursantlarda fazoviy shakllarni yanada to‘liqroq tasavvur etish va ular ustida ishlashni uddalashga imkon beradi.

Proyeksiyalash usullari haqidagi tushunchalarning rivojlanishi, keyinchalik detallar birikmalarini tasvirlashda, yig‘ish chizmalarini bajarishni o‘rganish jarayonida amalga oshadi. Bu material kursantlardagi tasvirlash usullari haqidagi bilimlarni keskin darajada chuqurlashtiradi, mazmunan xilma - xil murakkab mashqlarni bajarish jarayonida bilimlar yanada mustahkamlanadi. 

Materialni o‘rganish jarayonida shularni ta’kidlash o‘rinliki, o‘qitish jarayonida o‘quv materialini umumlashtirishga nisbatan diqqatni kuchaytirish, muhandislik grafikasini, vaqtning tig‘izligi sharoitida o‘rganish alohida ahamiyat kasb etadi. O‘quv materiali umumlashtirish darajasini ko‘tarishga bo‘lgan talab, chizmalarda qirqimlarni o‘rganishga ham to‘liq darajada tegishlidir.
Ko‘rinishlar, qirqimlar, kesimlar mavzularini o‘rganishga ketadigan vaqtning qisqarishi bazi bir havotirliklarni keltirib chiqaradi, chunki bu mavzu kursantlar tomonidan o‘zlashtirilishi qiyin bo‘lgan mavzulardan biri hisoblanadi.

Ammo bunday havotirga o‘rin yo‘q. Pedagogik amaliyotda qo‘llanadigan didaktik materiallarni o‘quv - metodik adabiyotni va o‘qitish amaliyotini tahlil etishda shu narsa ayon bo‘ldiki, kesim va qirqimlarni o‘rganishda sezilarli qiyinchiliklar bu mavzuni o‘qitish vaqtining yetishmasligidan emas, balki o‘qitish metodikasining takomillashmaganidandir.

Kursantlar tomonidan grafik ishlarning bajarilishi, ulardagi grafik faoliyatidagi progressiv usullarning shakllanishida kuchli vosita hisoblanadi, ayniqsa ulardagi dinamik fazoviy tasavvur etishning rivojlanishiga ijobiy ta’sir etadi, aniqroq aytiladigan bo‘lsa, ularning obrazli fikrlashning jonliligi, fikran turli fazoviy o‘zgartirishlarni predmetlar bilan va ularning tasvirlari bilan amalga oshirish qobiliyatlarini o‘stirishga olib keladi. Aqliy faoliyatining bunday yo‘naltirilishi, kursantlarda OHTMni bitirgandan so‘ng ijodiy yaratuvchanlik mehnatga tayyorgarligini shakllantirishga yordam beradi. 

Yuqorida aytib o‘tilganlar bo’yicha, umumiy xulosa shundan iborat bo‘ladiki, birinchi navbatda, muhandislik grafikasiga o‘qitish metodikasining yanada takomillashtirishi sohasidagi butun kuchni, kursantlarning fikrlash va bilish faoliyatini faollashtirishga yo‘naltirish lozimdir. Shu maqsadda turli xil individual topshiriqlarni kengroq kiritish lozim. Bular chizmani aniq bir nigohda tahlil qilishni talab etadi, shuningdek, grafik masalalarni yechishda mustaqil izlanish, tasvirlash usulini aniqlash yoki grafik materialning turli ko‘rinish va o‘zgartirishlarda bajarishni talab etadi. 

Shular bilan bir qatorda, kursantlarning mashg‘ulotda o‘quv faoliyati ko‘rinishlarini almashtirishni ko‘zda tutish foydalidir. Bu modellashtirishga besh minutlik topshiriqni kiritish bilan, tasvirlarni taqqoslash, (qiyoslash), predmet va tasvirlarni taqqoslash, chizmalarda xatolarni izlash va ularni to‘g‘irlash, chizmada yetishmovchi chiziqlarni o‘tkazish va boshqalardan iborat bo‘lishi mumkin [4]. 

Kursantlarni texnik savodxonligini rivojlantirish uchun muhandislik grafikasi kursining politexnik ahamiyati, faqatgina chizmaning Xalqaro masshtabda texnik tili bo‘lib qolishi bilangina o‘lchanmaydi, balki ana shuning uchunki, fazoviy shakllarning tekislikda proyeksiyalash metodlarini o‘rganish bilan bog‘liq bo‘lgan kursning ilmiy asoslari, tipik texnik detallarning, ularning qismlarini va turli vazifaga mo‘ljallangan buyumlarning tasvirlanish xususiyatlarini o‘rganish bilan uzluksiz bog‘langan [3].

Muhandislik grafikasiga o‘qitish, hozirgi bosqichda shuning ishonchli isboti hisoblanadiki, o‘qitish metodikasining yanada takomillashuvi, ma’lum sharoitlarda o’rganuvchilar grafik tayyorgarligining yuqori darajasiga erishishi imkonini beradi, ularning mantiqiy va obrazli fikrlashini rivojlanishini kuchaytiradi, ularning yaratuvchanlik faoliyatiga tayyorgarligi va aqliy qobiliyatlarini umumiy rivojlantirishga olib keladi [1]. 
Xulosa
Kursantlarning muhandislik grafikasini tizimli o‘rganish jarayonida grafik tayyorgarlikning mazmuni va metodikasi bilan bog‘liq  muammolarni ko‘rib chiqib xulosa qilish bilan shularni aytishga asos borki, o‘qituvchilar tomonidan muhandislik grafikasi fanini o‘qitishni to‘g‘ri tashkil etish, kursantlar grafik hujjatlar bilan o‘z yaratuvchanlik faoliyatlarida ishlash qobiliyatlarining rivojlanishida ijobiy natijalarni berishi mumkin [2].

